VENDIM
Nr. 28, daté 10.3.2026

NE EMER TE REPUBLIKES SE SHQIPERISE

Gjykata Kushtetuese e Republikés s€ Shqipérisé, e pérbéré nga:

Fiona Papajorgji, kryetare;
Marsida Xhaferllari, anétare;
Sandér Beci, anétar;
Ilir Toska, anétar;
Genti Ibrahimi, anétar;
Marjana Semini, anétare;
Asim Vokshi, anétar;
Sonila Bejtja, anétare,

me sekretare Farisja Idrizaj, né datén 10.3.2026, mori né€ shqyrtim né€ seancé plenare mbi
bazé t€ dokumenteve ¢€shtjen nr. 8 (D) 2025, t&€ Regjistrit Themeltar g€ u pérket:

KERKUES: Dedé Nika, pérfagésuar nga avokati Atmir Mani.

SUBJEKTE TE INTERESUARA: Ministria e Mjedisit (ish-Ministria e Mjedisit, Pyjeve
dhe Administrimit t& Ujérave), pérfagésuar nga sekretarja e pérgjithshme Ledina Beqiraj
Agalliu.

Drejtoria e Shérbimit Pyjor Shkodér, né€ mungesé.

OBJEKTI: Rihapja dhe rivlerésimi i ¢éshtjes pér vendimin nr. 33, daté 26.2.2021, t€ Kolegjit
t& Gjykatés Kushtetuese.

Shfuqizimi i1 vendimeve nr. 280, daté 10.6.2013, t€ Gjykatés s¢ Apelit Shkodér; nr. 00-
2020-60, daté 27.5.2020, t& Kolegjit Administrativ t€ Gjykatés s€ Larté, si t€ papajtueshme me
Kushtetutén e Republikés s€ Shqipérisé.

BAZA LIGJORE: Nenet 42, 131, pika 1, shkronja “f”, dhe 134, pika 1, shkronja “i”, t&
Kushtetutés sé Republikés s€ Shqipérisé (Kushtetuta); neni 6 i Konventés Evropiane pér t&
Drejtat e Njeriut (KEDNJ); ligji nr. 8577, daté 10.2.2000, “Pér organizimin dhe funksionimin
e Gjykatés Kushtetuese t& Republikés sé Shqipéris€”, 1 ndryshuar (Ligji Organik i Gjykatés).

GJYKATA KUSHTETUESE,

pasi dégjoi relatoren e ¢éshtjes Sonila Bejtja, mori né shqyrtim pretendimet e kérkuesit
Dedé Nika (kérkuesi), i cili ka kérkuar pranimin e kérkesés, prapésimet e subjektit t& interesuar,
Ministris€ s€ Mjedisit, g€ ka kérkuar rrézimin e kérkesés, konstatoi mungesén e parashtrimeve
t&€ Drejtorisé s¢ Shérbimit Pyjor Shkodér, si dhe diskutoi ¢éshtjen né térési,

VEREN:

I
Rrethanat e céshtjes

1. Kérkuesi prej vitit 1992, ka gené né marrédhénie pune, t€ rregulluar sipas kontratés sé
punés, né¢ detyrén e inspektorit né Parkun Kombétar t€ Thethit né Ndérmarrjen e Shérbimit
Pyjor, Shkodér (NSHP). Me urdhrin nr. 409, daté 19.12.2005 (urdhri i paré i largimit nga
detyra) t& drejtorit t& NSHP-s¢, Shkodér €shté urdhéruar largimi nga detyra i kérkuesit, pasi,
sipas punédhénéses, gjaté ushtrimit t€ detyrés 1 kishte shkaktuar dém institucionit. Pér kété
arsye, punédhénésja, NSHP-ja, Shkodér, ka paraqitur edhe kallézim penal, duke e akuzuar
kérkuesin pér kryerjen e veprés penale “Shpérdorimi i detyrés”, t€ parashikuar né€ nenin 248 t&é



Kodit Penal. Prokuroria prané Gjykatés sé¢ Rrethit Gjyqésor Shkodér, me vendimin e datés
6.6.2006, bazuar né nenin 328, pika 1, shkronja “b”, t€ Kodit t€ Procedurés Penale, ka vendosur
pushimin e hetimeve, pasi fakti nuk parashikohej si vepér penale. Sipas Prokurorisé prané
Gjykatés sé Rrethit Gjyqésor Shkodér, démi 1 konstatuar edhe nga grupi 1 ekspertizés ishte i
nj€ shkalle t€ vogél, pér té cilén nga drejtoria e pyjeve Shkodér jané marré masa administrative.

2. Urdhri 1 paré i largimit €sht€ kund€rshtuar nga kérkuesi né Gjykatén e Rrethit Gjygésor
Shkodér, e cila, me vendimin nr. 58, daté 17.1.2007, ka vendosur rrézimin e padisé, pasi ka
rezultuar se urdhri ishte anuluar nga drejtori i NSHP-s€, Shkodér dhe kérkuesit i ishte ofruar
paga, por ai e kishte refuzuar. Pas ankimit t& kérkuesit, Gjykata e Apelit Shkodér, me vendimin
nr. 291, daté€ 25.6.2007, ka vendosur l€nien né fuqi t& vendimit t&é gjykatés sé shkallés s€ paré.
Ndérsa Kolegji Civil i Gjykatés sé¢ Larté, me vendimin nr. 00-2009-117, daté 13.2.2009, ka
vendosur mospranimin e rekursit t€ kérkuesit.

3. Né vijim, me propozim t& drejtorit t&€ NSHP-s¢, Shkodér, dhe me urdhrin nr. 189 prot.,
daté 14.4.2006, té ministrit t&€ Mjedisit, Pyjeve dhe Administrimit t& Ujérave, kérkuesi éshté
liruar nga detyra me motivacionin se ai nuk kishte marré masa pér ndérprerjen e prerjeve té
paligjshme t€ pyjeve (urdhri i dyté i largimit nga detyra).

4. Gjithashtu, pas verifikimeve t€ kryera nga komisioni i ngritur nga NSHP-ja, Shkodér, pér
marrjen né dorézim té bazés materiale, me t€ cilén ishte pajisur kérkuesi, me shkresén nr. 47
prot., daté 5.2.2007 (shkresa nr. 47, daté 5.2.2007) t& kétij institucioni, ai ishte njoftuar se ishte
debitor ndaj NSHP-s€, Shkodér pér démet e shkaktuara né pajisje (motosharré, motogiklete)
qé kishte pasur né ngarkim dhe se, pér kété shkak, nuk mund t€ merrte pagat e tre muajve té
fundit.

5. Né kété situaté, kérkuesi i €shté drejtuar Gjykatés s€ Rrethit Gjyqésor Shkodér me
kérkesépadi pér kund€rshtimin e shkresés nr. 47 prot., daté 5.2.2007 t&€ NSHP-s¢, Shkodér dhe
té urdhrit pér largimin nga detyra, duke kérkuar rikthimin né punén e méparshme, pagimin e
pagés deri né€ datén e rikthimit né puné, si dhe pagesén e pagés s€ tre muajve né vlerén 50.319
leké g€ 1 ishin mbajtur pa té drejté nga punédhénésja.

6. Gjykata e Rrethit Gjygésor Shkodér, me vendimin nr. 698, daté 30.3.2007, ka vendosur
pranimin e padis€, anulimin e urdhrit nr. 189 prot., daté 14.4.2006, t& largimit nga detyra,
konstatimin e zgjidhjes s€¢ menjéhershme t€ marrédhénieve sé punés pa shkaqe té justifikuara,
detyrimin e punédhénéses pér t€ rikthyer kérkuesin né€ detyrén e méparshme dhe pér t€ paguar
pagén g€ ka pasur muajin e fundit t€ punés, deri n€ pérmbushjen e detyrimit pér rikthimin e tij
né puné. Gjykata e Rrethit Gjyqésor Shkodér ka vendosur edhe anulimin e shkresés nr. 47 prot.,
dat€ 5.2.2007, pasi nuk €shté€ provuar pérgjegjésia e kérkuesit pér démin e pretenduar, si dhe
ka pércaktuar detyrimin e punédhénéses pér t’i paguar atij pagat e papaguara n€ vlerén 50.319
(pesé€dhjetémijé e treqind e néntémbédhjet) leké.

7. Pas ankimit t¢ NSHP-s€, Shkodér dhe apelit kundérshtues té kérkuesit, Gjykata e Apelit
Shkodér, me vendimin nr. 468, dat€ 30.10.2007, ka vendosur prishjen e vendimit nr. 698, daté
30.3.2007, té Gjykatés s€¢ Rrethit Gjyqésor Shkodér dhe pushimin e gjykimit t€ ¢éshtjes, pasi
kérkuesi kishte paraqitur kérkesépadi, duke pércaktuar si bazé ligjore nenin 324 t€ Kodit té
Procedurés Civile (KPC), dispozité e cila lidhet me mosmarréveshjet administrative dhe se
kérkuesi nuk kishte paraqitur kérkesé pér t€ ndryshuar bazén ligjore té padisé.

8. Pas rekursit t&€ ushtruar nga kérkuesi, Kolegji Civil i Gjykatés sé¢ Larté, me vendimin nr.
00-2012-757 (121), daté 8.3.2012, ka vendosur prishjen e vendimit nr. 468, daté 30.10.2007,
té Gjykatés s€é Apelit Shkodér dhe dérgimin e ¢éshtjes pér rishqyrtim po né até gjykaté, me
tjetér trup gjykues, duke vlerésuar se vendimi 1 gjykatés s€ apelit €shté rrjedhojé e zbatimit té
gabuar té ligjit dhe se gjykata e apelit ka anashkaluar rregullimet e KPC-s€, Kodin e Punés dhe
praktikén gjygésore té rasteve t&€ ngjashme.

9. Né rigjykim, Gjykata e Apelit Shkodér, me vendimin nr. 280, daté 10.6.2013, ka vendosur
lénien né fuqi t€ vendimit nr. 698, daté 30.3.2007, t&€ Gjykatés sé Rrethit Gjyqésor Shkodér,
por me ndryshimin duke detyruar punédhénésin t&€ paguajé né favor t&€ kérkuesit 2 muaj paga,
si démshpérblim pér mosrespektimin e procedurés s¢ zgjidhjes sé kontraté€s né puné, 3 muaj



paga, si démshpérblim pér mosrespektimin e afatit pér zgjidhjen e kontrat€s n€ puné, 13 paga
15-ditéshe, si shpérblim pér vjetérsiné né puné, 1 vit pagé, si démshpérblim pér zgjidhjen e
menjéhershme dhe t€ pajustifikuar t€ kontraté€s né puné dhe rrézimin e kérkimit pér kthimin né
punén e méparshme, duke arsyetuar se instituti i kthimit n€ puné jo vetém teorikisht nuk €shté
pranuar, por edhe praktika gjyqésore ka mbajtur géndrim tjetér juridik. Gjykata e apelit né
rigjykim ka zbatuar detyrat e 1éna nga Gjykata e Larté, duke mbajtur parasysh edhe pércaktimet
e vendimit unifikues nr. 7/2011 t€ Gjykatés s€ Larté, sipas t€ cilit e drejta e rikthimit n€ puné
nuk g€zon mbrojtje ligjore, ndérsa e drejta e démshpérblimit €shté njé e drejté qé€ gézon
mbrojtje. Pas rekursit t& kérkuesit, Kolegji Administrativ i Gjykatés s€ Larté, me vendimin nr.
00-2020-60, daté 27.5.2020, ka vendosur mospranimin e tij, pasi nuk ishin ngritur shkaqge té
bazuara né nenin 472 t& KPC-sé pérpara ndryshimeve t€ vitit 2017.

10. N¢ datén 18.1.2021, kérkuesi 1 €shté drejtuar Gjykatés Kushtetuese (Gjykata), me ankim
kushtetues individual me objekt kundérshtimin e vendimeve nr. 280, daté¢ 10.6.2013, t&
Gjykatés sé& Apelit Shkodér dhe nr. 00-2020-60, daté 27.5.2020, t€ Kolegjit Administrativ té
Gjykatés s€ Larté. Kolegji i Gjykatés, me vendimin nr. 33, daté 26.2.2021, ka vendosur
moskalimin e ¢éshtjes pér shqyrtim né seanc€ plenare, duke arsyetuar se kérkuesi nuk
legjitimohej ratione temporis, pasi shénimi 1 sekretarisé s€¢ Gjykatés s¢ Lart€ “Térhequr né
datén 14.1.2021” n€ kopjen e vendimit t€ asaj gjykate dhe t€ depozituar nga kérkuesi né
Gjykaté nuk provon datén e marrjes dijeni efektivisht prej tij pér efekt t&€ gjykimit kushtetues.

11. Pas vendimit t€ Kolegjit t&€ Gjykatés, kérkuesi 1 €shté drejtuar me kérkesé Gjykatés
Evropiane pér t€ Drejtat e Njeriut (GJEDNJ), duke pretenduar cenimin e s€ drejt€s pér njé
proces té rregullt ligjor, pasi Gjykata nuk kishte pranuar pér shqyrtim kérkesén pér shkak té
zbatimit t€ afatit t€ ri ligjor 4-mujor. GJEDNJ-ja, me vendimin e datés 14.1.2024 (Case of
Ibrahimi and other vs Albania), ka konstatuar se ka pasur shkelje t€ nenit 6, pika 1, t&€ KEDNIJ-
s&, pasi kérkuesit 1 ishte cenuar e drejta pér t’iu drejtuar Gjykatés.

12. Pas vendimit t& GJEDNJ-sé€, kérkuesi, né datén 2.5.2025, i €shté drejtuar Gjykatés me
kérkesé, sipas objektit, e cila &shté regjistruar né datén 19.5.2025, pas plotésimit té
dokumenteve sipas nenit 27 t& Ligjit Organik t&é Gjykatés. Kolegji i Gjykatés, gjat€ shqyrtimit
paraprak né datén 16.7.2025, ka vendosur pranimin e kérkesés, rihapjen e procesit dhe kalimin
e ¢€shtjes pér shqyrtim n€ seancé plenare mbi bazé t€ dokumenteve. N€ pranimin e kérkesés
pér rihapje procesi, Kolegji ka vlerésuar se kérkesa pérmbushte kriterin ratione temporis té
parashikuar né nenin 71, shkronja “c”, pika 4, t€ Ligjit Organik t€ Gjykatés, sipas té cilit né
rastin e kérkesave pér rihapjen e procesit, llogaritja e afatit ligjor 4-mujor fillon nga hyrja né
fuqi e vendimit t€ gjykat€s ndérkombétare (nga botimi né Fletoren Zyrtare t€ Republikés sé
Shqipéris€). Né rastin konkret, vendimi i GJEDNJ-sé éshté botuar né Fletoren Zyrtare nr. 32,
dat€ 18.2.2025 dhe kérkuesi i1 éshté drejtuar asaj n€ datén 2.5.2025, brenda afatit ligjor 4-mujor
té parashikuar nga neni 71, shkronja “c”, pika 4, 1 Ligjit Organik t&€ Gjykatés. Gjithashtu, edhe
pretendimet ratione materiae jan€ né juridiksionin dhe né€ kompetencén e Gjykatés.

13. Gjykata pér subjektet e interesuara té thirrura né kété gjykim kushtetues evidenton se
emértimi 1 Ministrisé s€¢ Turizmit dhe Mjedisit, q¢ ka gené pal€ né procesin gjyqésor, ka
ndryshuar n€ Ministria e Mjedisit. Ndérsa NSHP-ja Shkodér éshté shkriré né vitin 2016 dhe
lista e inventarit t€ kétij institucioni aktualisht &shté né administrimin e Ministris€ sé Mjedisit.

II
Pretendimet né Gjykatén Kushtetuese

14. Kérkuesi, né ményré t€ pérmbledhur, né ankimin kushtetues individual té datés
18.1.2021, ka pretenduar cenimin e sé drejtés pér proces té rregullt ligior n€ drejtim té:

14.1 Parimit té paanshmérisé, pasi gjyqtarét A. K. dhe L. D. kané gjykuar edhe mé paré t&
njéjtén ¢éshtje, me t€ nj&jtat pal€ dhe té nj&jtin objekt. Ata kané gené pjesé e trupit gjykues né
Gjykatén e Apelit Shkodér, g€ me vendimin nr. 291, daté 25.6.2007, ka vendosur pér kérkesén
pér kundérshtim e urdhrit nr. 409, daté 19.12.2005, té drejtorit t&€ NSHP-s¢, Shkodér (urdhri 1



paré i largimit). Po kéta gjyqtaré kané gjykuar dhe ¢éshtjen e kérkuesit objekt i ankimit
kushtetues individual, pas kthimit pér rishqyrtim né Gjykatén e Apelit Shkodér me vendimin
nr. 00-2012-757 (121), daté 8.3.2012, t&€ Kolegjit Civil té¢ Gjykatés s¢ Lartg.

14.2 Parimit té gjykimit nga njé gjykaté e caktuar me ligj, pasi Gjykata e Larté duhet té
funksionojé né€ kolegje, ndérsa Kolegji Administrativ duhet té keté né pérbérje tre anétaré. N&
rastin e kérkuesit, Gjykata e Larté e ka shqyrtuar ¢€shtjen né Kolegjin Administrativ t€ pérbéré
nga nj¢ anétar, ndérsa anétarét e tjeré b&jné pjesé n€ kolegje té tjera t& gjykates. Pérveg késaj,
né vendimin e saj nr. 00-2020-60, daté 27.5.2020, pér mospranim rekursi, Gjykata e Larté jo
vetém qé€ nuk ka respektuar standardet kushtetuese, por edhe ka gabuar rénd€ n€ materie, duke
mos pérmbushur funksionet e saj si gjykaté ligji.

14.3 Standardit té arsyetimit té vendimit gjygésor, n€ shkelje té nenit 142 t€ Kushtetutés,
pasi né vendimin e saj Gjykata e Larté ka pérmendur si palé paditése qé ka ushtruar rekurs
INSIG sh.a. dhe jo kérkuesin, ¢ka e bén két€ vendim jologjik, jo t€ rregullt n€ formé, aspak té
qarté n€ pérmbajtje dhe té pakuptueshém. Kjo gjykaté nuk ka marré n€ konsideraté pretendimet
e kérkuesit dhe nuk u ka dhéné pérgjigje té€ gjitha ¢éshtjeve. Né vendimin ajo €shté mjaftuar
vetém me paraqitjen e provave, € provojné lidhjen mes ¢éshtjeve dhe nuk 1 ka dhéné€ pérgjigje
pérfundimtare pretendimit té kérkuesit pér shkeljen e parimit té paanshmérisé, duke e 1én€ né
két€ ményre t& paarsyetuar vendimin e saj.

14.4 Sé drejtés sé aksesit dhe té ankimit, pasi Gjykata e Lart€, duke mos u shprehur pér asnjé
nga pretendimet e rekursit, si dhe duke mos e kaluar ¢€shtjen né seancé, ka cenuar té drejtén e
kérkuesit pér akses, pér t’u dégjuar e pér t’'u gjykuar. N& kushtet kur e vetmja shkallé¢ ankimi
pér keqinterpretimin e ligjit ishte Gjykata e Larté, si dhe nisur nga natyra e pretendimeve t&
ngritura né€ rekurs, ajo duhej t€ mbante njé qéndrim t& shprehur pér dispozitat e Kodit t€ Punés,
duke u béré€ atyre interpretimin ligjor.

15. Subjekti i interesuar, Ministria e Mjedisit, n¢ parashtrimet e datés 11.9.2025, ka
prapésuar si vijon:

15.1 Pretendimi pér cenimin e parimit té paanshmérisé nuk €shté ngritur né nivel
kushtetues. Kérkuesi nuk ka paraqitur asnjé t& dhéné pér ndikim né vendimmarrje, por thjesht
emra té nj&jteé gjyqtarésh dhe kjo nuk éshté e mjaftueshme pér té€ provuar paragjykimin objektiv.

15.2 Pretendimi pér cenimin e gjykimit nga njé gjykaté e caktuar me ligj €shté i pabazuar,
pasi procesi gjyqésor né Gjykatén e Larté &shté zhvilluar sipas rregullave né fuqi né kohén kur
€shté paraqitur rekursi. Kolegjet e Bashkuara t€ Gjykatés s¢ Larté, me vendimin unifikues nr.
3, daté 6.12.2013, ka vendosur se pér rekurset e paraqitura pérpara datés 4.11.2013, do t&
zbatohen rregullat e vjetra procedurale.

15.3 Pretendimi pér cenimin e standardit té arsyetimit té vendimit gjyqésor éshté i pabazuar,
pasi vendimet nuk rezultojné t€ jen€ alogjike, t€ ken€ kundé€rthénie, t€ mos kené referencé né
ligjin e zbatueshém dhe t€ mos kené respektuar elementet e vendosura nga jurisprudenca
kushtetuese.

15.4 Pretendimi pér cenimin e sé drejtés sé aksesit dhe té ankimit Eshté 1 pabazuar, pasi
Gjykata e Larté ka vepruar né€ pérputhje me kompetencat e saj ligjore dhe pasi i ka shqyrtuar
pretendimet e ngritura né rekurs ka vlerésuar duke arsyetuar géndrimin e saj né vendim. Vetém
fakti q€ gjykimi éshté zhvilluar né dhomén e késhillimit nuk e bén procesin té parregullt nga
piképamja kushtetuese dhe nuk €shté cenuar asnjé e dre;jté procedurale e kérkuesit.

I
Vlerésimi i Gjykatés Kushtetuese

A. Pér themelin e pretendimeve

16. Gjykata véren se pretendimet ratione materiae t&€ parashtruara nga kérkuesi lidhen me
cenimin e s€ drejtés pér proces t&€ rregullt ligjor né drejtim té parimit t€¢ paanshmérisé, té
gjvkimit nga njé gjykaté e caktuar me ligj, t€ standardit té arsyetimit té vendimit gjygésor dhe
sé€ drejtés sé aksesit.



17. Gjykata véren se pér pretendimin e cenimit t& gjykimit nga njé gjykaté e caktuar me ligj,
kérkuesi ka pretenduar se vetém njéri prej gjyqtaréve 1 pérket Kolegjit Administrativ, ndérsa
gjyqtarét e tjeré b&né pjesé né kolegjet e tjera. Pér kété pretendim, subjekti i interesuar,
Ministria e Mjedisit, ka prapésuar se procesi gjyqésor né€ Gjykatén e Larté éshté zhvilluar sipas
rregullave né fuqi n€ kohén kur éshté paraqitur rekursi.

18. Gjykata né€ jurisprudencén e saj ka vlerésuar se njé nga elementet e procesit t€ rregullt,
sipas nenit 42 t€ Kushtetutés dhe nenit 6 t&€ KEDNJ-s&, éshté edhe shqyrtimi i ¢éshtjes nga njé
“givkaté e caktuar me ligj . Ky element, n€ sensin material, karakterizohet nga funksioni i saj
gjyqésor, g€ ka té b&jé me zgjidhjen e ¢éshtjeve nga organe t€ ngarkuara me ligj pér té€ dhéné
drejtési. Pérveg kétij kushti, kéto organe duhet t€ shqyrtojné dhe té vendosin pér ¢cé€shtje qé jané
né kompetencé té tyre gjaté njé procesi té zhvilluar pér njé proceduré ligjérisht t€ pércaktuar
dhe né pajtim me rendin juridik. E drejta e ¢do pale pér t’u dégjuar n€ seancé pérpara njé gjykate
kompetente dhe t& caktuar me ligj nénkupton qé gjykata t€ keté juridiksion pér t€ gjykuar
¢€shtjen dhe g€ kompetenca pér t€ vendosur pér té t’1 jet€ njohur népérmjet ligjit (shih vendimet
nr. 3, daté 7.2.2023; nr. 7, daté 23.2.2021; nr. 27, daté 24.6.2013, té Gjykatés Kushtetuese).

19. Né lidhje me kété pretendim, referuar vendimit nr. 47, dat€ 1.4.2021, t€ Ké&shillit té
Gjykatés s€ Larté éshté vendosur caktimi 1 gjyqtaréve né pérbérje té kolegjeve t€ Gjykatés sé
Larté, si dhe caktimi i gjyqtaréve né€ pérbérje té trupave gjykues té secilit kolegj. Bazuar né
kété vendim, né pérbérje t& Kolegjit Administrativ €shté caktuar gjyqtari S. S. Po késhtu, pér
shqyrtimin e ¢€shtjeve gjyqésore administrative €shté caktuar pérbérja e dy trupave gjykues
me tre gjyqtaré, njéri prej t€ ciléve ka gjykuar c¢éshtjen e kérkuesit. Sipas raportit pér
veprimtaring€ e Gjykatés s€ Larté pér vitin 2021, rezulton se pér shkak t& numrit t€ kufizuar té
gjyqtaréve (9 nga 17), éshté marré masa organizative pér vijimin e gjykimit té ¢éshtjeve
gjyqésore duke krijuar disa trupa gjykues, pavarésisht pérkatésisé s€ gjyqtarit né Kolegj (shih

fagen 4 té raportit té veprimtarisé sé Gjykatés sé Larté pér vitin 2021)

20. P&r sa mé lart, né respektimin e standardeve kushtetuese, Gjykata vleréson se argumentet
jané t€ lidhura me procesin organizativ té kolegjeve t€ Gjykatés sé Larté dhe se kérkuesi nuk
ka parashtruar argumente né€ nivel kushtetues pér t€ provuar cenimin e s€ drejtés pér t 'u gjykuar
nga njé gjykaté e caktuar me ligj, pér rrjedhojé pretendimi €shté haptazi i pabazuar.

21. Pretendimet pér cenimin e parimit té paanshmérisé, standardit té arsyetimit té vendimit
gjvgésor dhe sé drejtés sé aksesit e té ankimit, Gjykata vleré€son se hyjné né juridiksionin
kushtetues. Gjykata véren se argumentet pér cenimin e standardit té arsyetimit té vendimit
gjivgésor kérkuesi e ka ndérlidhur me cenimin e sé drejtés sé aksesit e té ankimit, duke
parashtruar se vendimi 1 Gjykatés s€ Lart€ nuk ka respektuar standardet kushtetuese pér
arsyetimin se nuk ka marré pérgjigje pér pretendimet e ngritura né€ rekurs, pér rrjedhojé kéto
pretendime do té€ trajtohen s€ bashku né vijim.

A.1 Pér cenimin e parimit t€ paanshmérisé

22. Kérkuesi ka pretenduar se gjaté gjykimit né Gjykatén e Apelit Shkodér dy gjyqtarét A.
K. dhe L. D. kané gené pjesé e trupit gjykues n€ gjykimin e ¢é€shtjes me objekt kundérshtimin
e urdhrit t& paré nr. 409/2005 pér largimin nga detyra (vendimi nr. 291, daté 25.6.2007), po
ashtu edhe né gjykimin e urdhrit t€¢ dyté nr. 189, daté 14.4.2006 (vendimi nr. 280, daté
10.6.2013).

23. Subjekti i interesuar, Ministria e Mjedisit, ka prapésuar se pretendimet nuk jané ngritur
né nivel kushtetues, pasi kérkuesi nuk ka paraqitur asnjé t€ dhéné pér ndikim né vendimmarrje,
por thjesht emra t€ njéjt€ gjyqtar€sh dhe kjo nuk éshté e mjaftueshme pér t€ provuar
paragjykimin objektiv.

24. Gjykata ka theksuar se gjykimi nga njé gjykaté e paanshme &shté njé nga elementet e
réndésishme t€ procesit t& rregullt ligjor, t& garantuar nga neni 42 1 Kushtetutés dhe neni 6 1
KEDNIJ-s€. Parimi i paanshmérisé nénkupton mungesén e paragjykimeve nga gjyqtarét pér
c€shtjen e shtruar pérpara tyre. Njé gjykaté duhet t€ jeté e paanshme jo vetém formalisht, por
edhe né ményré t&€ shprehur (shih vendimet nr. 21, daté 26.9.2022; nr. 10, daté 12.4.2022, té
Gjykatés Kushtetuese).



25. N€ jurisprudencén e saj Gjykata ka theksuar se né kuptim t€ nenit 42, pika 2, t&
Kushtetutés, respektimi 1 s€ drejt€s pér t'u gjykuar nga njé gjykaté e paanshme duhet té
verifikohet duke zbatuar dy teste, testin subjektiv, i cili, né thelb, kérkon t& provuarit e faktit
se bindja personale e njé gjyqtari ka ndikuar né vendimin e gjykat€s dhe gjithashtu testin
objektiv, i cili kérkon t&€ provuarit nése gjyqtari ka ofruar garanci t&€ mjaftueshme pér té
pérjashtuar ¢cdo dyshim t€ arsyeshém né kété drejtim. N& kuptim té testit subjektiv, paanshméria
e gjyqtaréve duhet té prezumohet derisa t& provohet e kundérta. Pér sa i pérket testit objektiv,
ai nénkupton se pérveg sjelljes personale t€ ¢do anétari té trupit gjykues, duhet t€ provohet nése
ka fakte bindése, té cilat véné€ né dyshim paanshmérin€. Né kété kuadér, edhe dukja e jashtme
ka réndési. Pér rrjedhoj€, kur vleré€sohet nése né€ njé ¢éshtje konkrete ka njé arsye t& pérligjur
qé rrezikon paanshmérin€ e njé trupi gjykues, kéndvéshtrimi i atyre q€ paraqesin kété
pretendim ka réndési, por vendimtar mbetet pércaktimi n€se ky dyshim &shté objektivisht i
justifikueshém (shih vendimet nr. 35, daté 25.4.2024; nr. 10, daté 12.4.2022, té Gjykatés
Kushtetuese).

26. Gjykata ka theksuar se paragjykimi eventual pér paanshmériné€ e gjyqtarit mund té
ngrihet edhe né hipotezén se gjyqtari €shté shprehur né njé€ procedim tjetér me nj€ vlerésim qé
ka t€ b&jé me pérmbajtjen e t€ njéjtit fakt, n€ lidhje me t& njéjtin subjekt (shih vendimet nr. 15,
daté 26.3.2012; nr. 12, daté 13.4.2007, t¢ Gjykatés Kushtetuese). Megjithaté, fakti i thjeshté
qé gjyqtari ka marré vendim, né vetvete nuk mjafton pér t€ mbéshtetur dyshimet rreth
paanshmérisé s€ tij, por ajo g€ ka réndési €shté g€llimi dhe natyra e veprimeve g€ kryen ai gjaté
procesit gjygésor. Né té njéjtén ményré, njohurit€ e detajuara t&€ gjyqtarit pér ¢€shtjen nuk
pérbéjné ndonjé shkak pér t€ dyshuar pér paanshmériné e tij gjaté marrjes s€ vendimit né themel
(shih vendimet nr. 25, daté 11.6.2013; nr. 16, daté 19.4.2013, té Gjykatés Kushtetuese).

27. Né kéndvéshtrim t& jurisprudencés s€¢ mésipérme kushtetuese dhe referuar fakteve
konkrete, Gjykata vleréson se pretendimi i kérkuesit do t& vlerésohet né drejtim té testit
subjektiv, pér bindjen e brendshme té€ gjyqtaréve, sipas t€ cilit parimi i paanshmérisé éshté
cenuar, pasi né pérbérje t& trupit gjykues né€ Gjykatén e Apelit Shkodér kané marré pjesé
gjyqtarét A. K. dhe L. D, té cilét kan€ marré pjesé edhe né gjykimin e paré, n€ vitin 2007, kur
po Gjykata e Apelit Shkodér ka shqyrtuar urdhrin e paré té€ largimit (vendimi nr. 291, daté
25.6.2007 1 Gjykatés s€ Apelit Shkodér).

28. Gjykata konstaton se né rastin e shqyrtimit t&€ urdhrit t€ paré té largimit nga detyra
Gjykata e Apelit Shkodér nuk ka shqyrtuar themelin e ¢éshtjes, sepse kérkuesi kishte
kundérshtuar njé urdhér té anuluar nga punédhénésja. Né pérfundim, ajo gjykaté ka vendosur
l€nien n€ fuqi t&é vendimit t€ gjykatés s€ shkall€s s€ par€, me t€ njéjtin arsyetim, se kérkuesi
kishte kundérshtuar njé urdhér qé€ nuk kishte sjellé pasoja juridike pér té, pasi ishte anuluar nga
veté organi g€ e kishte nxjerré. Ndérsa me vendimin nr. 280, daté 10.6.2013, Gjykata e Apelit
Shkodér (pjesé e trupit gjykues kané gené pérséri gjyqtarét A. K. dhe L. D.) ka vendosur 1é€nien
né fuqi t€ vendimit t€ gjykatés sé shkallés sé paré q€ kishte anuluar urdhrin e dyté t&é largimit
nga puna, duke pércaktuar shpérblimin pér shkak té zgjidhjes sé kontratés s¢ punés né ményré
té menjéhershme, né shkelje té dispozitave t€ Kodit t€¢ Punés. Pretendimin pér cenimin e
parimit té paanshmérisé kérkuesi e ka ngritur né rekurs. Gjykata e Larté ka arsyetuar se
kérkuesi jo vetém nuk e ka ngritur gjaté gjykimit n€ apel, por nuk ka ofruar asnjé shpjegim ose
prové (shih paragrafin 23, té vendimit nr. 00-2020-60, daté 27.5.2020, té Kolegjit
Administrativ té Gjykatés sé Larté).

29. Pér sa mé lart, Gjykata vleréson se pjesémarrja e dy gjyqtaréve té Gjykatés sé¢ Apelit
Shkodér nuk krijon dyshime pér cenimin e parimit té paanshmérisé, pasi mosmarréveshjet e
shqyrtuara kané gené t€ ndryshme, sepse objekt kundérshtimi kané€ gené dy urdhra té€ ndryshém
pér largimin nga detyra té kérkuesit. P&r mé tepér, né€ rastin e paré, Gjykata e Apelit Shkodér,
me vendimin nr. 291, daté 25.6.2007, nuk e ka gjykuar mosmarréveshjen né themel, pasi urdhri
1 largimit nga puna ishte anuluar nga drejtori, duke mos sjellé€ pasojé juridike pér kérkuesin.
Ndérsa né rastin e shqyrtimit t€ urdhrit t&€ dyté t€ largimit nga puna, Gjykata e Apelit Shkodér
e ka shqyrtuar mosmarréveshjen né themel, duke vendosur né favor té kérkuesit, pasi urdhri i



largimit ishte nxjerré né kundérshtim me dispozitat ligjore. Pér rrjedhoj€, Gjykata vler€son se
pretendimi i kérkuesit €shté 1 pabazuar.

A.2 Pér cenimin e sé drejtés sé aksesit té lidhur me standardin e arsyetimit té vendimit
gjygésor

30. Kérkuesi ka pretenduar se né kushtet kur e vetmja shkall¢ ankimi pér keqinterpretim té
ligjit €shté Gjykata e Larté, si dhe nisur nga natyra e pretendimeve t€ ngritura né€ rekurs, ajo
duhej té mbante njé qéndrim t& shprehur pér dispozitat e Kodit t€ Punés, duke u béré atyre
interpretimin ligjor. Gjykata e Lart€ ka pérmendur si palé€ paditése q€ ka ushtruar rekurs
shoqgérin€ INSIG sh.a. dhe jo kérkuesin, ¢ka e bén kété vendim jologjik, jo t& rregullt né formé,
aspak té qarté n€ pérmbajtje dhe t€ pakuptueshém. Gjykata e Lart€ nuk u ka dhéné pérgjigje
pretendimeve t€ kérkuesit q€ lidhen me kérkimin pér rikthimin né puné dhe cenimin e parimit
t€ paanshmérisé.

31. Subjekti i interesuar, Ministria e Mjedisit, ka prapésuar se Gjykata e Larté ka vepruar
né pérputhje me kompetencat e saj ligjore dhe, pasi i ka shqyrtuar pretendimet e ngritura né
rekurs, ka vleré€suar duke arsyetuar géndrimin e saj né vendim. Veté€m fakti q€ gjykimi &shté
zhvilluar né dhomén e késhillimit nuk e bén procesin té parregullt nga piképamja kushtetuese
dhe nuk &shté cenuar asnj€ e drejté procedurale e kérkuesit.

32. Gjykata ka theksuar se e drejta e aksesit, pérfshiré t€ drejt€n pér t€ véné né lévizje
gjykatén, pérbén nj€ aspekt té sé drejtés pér proces té rregullt ligjor. Ajo u garanton subjekteve
té cenuara t€ drejtén t’1 drejtohen njé gjykate, e cila duhet t& dégjoj€ pretendimet e tyre dhe té
shpallé njé vendim pas njé gjykimi t& drejté dhe publik (shih vendimet nr. 32, daté 3.11.2022;
nr. 10, daté 12.4.2022, té Gjykatés Kushtetuese). Administrimi i miré i drejtésisé fillon me
garancin€ qé€ njé individ t€ keté akses né gjykaté pér t’i siguruar atij t& gjitha aspektet e njé
forme gjyqésore t€ shqyrtimit t€ ¢éshtjes. Kjo e drejté e individit nuk pérfshin vetém té drejtén
pér t&€ filluar njé proces, por edhe t& drejt€n pér té pasur, nga ana e gjykatés, njé zgjidhje
pérfundimtare pér ¢éshtjen, pasi aksesi né gjykaté duhet t€ jet€ substantiv dhe jo thjesht formal
(shih vendimet nr. 5, daté 22.2.2022; nr. 22, daté 29.4.2021; nr. 3, daté 23.2.2016, té Gjykatés
Kushtetuese). E drejta pér proces t€ rregullt ligjor pérfshin edhe t€ drejté€n pér t€ pasur njé
vendim gjyqésor té arsyetuar, q€ i garantohet individit nga nenet 42 dhe 142, pika 1, té
Kushtetutés. Arsyetimi i vendimeve €shté element thelbésor 1 njé€ vendimi t€ drejté. Funksioni
1 njé€ vendimi t€ arsyetuar €shté t’u tregoj€ paléve qé€ ato jané dégjuar, si dhe u jep mundésiné
atyre ta kundérshtojné até (shih vendimet nr. 19, daté 7.7.2022; nr. 2, daté 11.2.2021; nr. 3,
daté 20.1.2017, té Gjykatés Kushtetuese).

33. Pér sa u takon vendimeve t€ mospranimit t€ rekursit, n€ jurisprudencén konstante éshté
pranuar se ato mund té arsyetohen né ményré té kufizuar, me kusht qé n€ pjesén hyrése té
listohen shkaqet e rekursit. Ky arsyetim 1 kufizuar nuk cenon standardin e arsyetimit té
vendimit gjyqésor, pérderisa, né thelb, shpreh shkaqet e mospranimit té rekursit nga ana e
kolegjeve t€ Gjykatés s€ Larté gjaté shqyrtimit paraprak té tij né dhomén e késhillimit (shih
vendimet nr. 67, daté 3.10.2024; nr. 16, daté 16.3.2021; nr. 9, daté 26.3.2018, té Gjykatés
Kushtetuese). Po késhtu, Gjykata €shté shprehur se né vleré€simin e shkaqgeve ligjore né rekurs
dhe bazueshmérisé sé tyre, duke analizuar materialet e dosjes gjyqésore, nése kolegji i Gjykatés
s¢ Larté krijon bindjen se ato jané haptazi t€ pabazuara, pasi nuk b&né pjesé né€ ato qé
parashikon dispozita ligjore ose nuk gjejné mbéshtetje né aktet e dosjes gjyqésore, vendos
mospranimin e tij (shih vendimet nr. 5, daté 9.2.2023; nr. 9, daté 26.3.2018; nr. 12, daté
19.3.2015, té Gjykatés Kushtetuese).

34. Gjykata ka pohuar né ményré konstante se éshté detyré e gjykatave t€ juridiksionit té
zakonshém té vlerésojné faktet dhe provat e administruara, si dhe t€ interpretojné ligjin pér
qé€llim té procesit gjyqésor qé ato zhvillojné, ndérsa detyra e saj €shté té vlerésoj€ nése gjaté
procesit gjyqésor ka pasur shkelje té té drejtave kushtetuese, si dhe nése zbatimi 1 ligjit ka qené
eventualisht arbitrar, né kuptimin qé t€ bjeré ndesh haptazi me konceptin e gjykimit té drejté
té pércaktuar n€ nenin 42 t& Kushtetutés (shih vendimet nr. 30, daté 29.5.2023; nr. 33, daté
14.11.2022; nr. 3, daté 23.2.2016, té Gjykatés Kushtetuese). Gjykata nuk vepron si shkall€ e



katért gjykimi, por ajo ndérhyn atéheré kur gabimi ligjor ose faktik nga gjykatat e juridiksionit
té zakonshém &shté aq 1 dukshém, sa njé gjykaté e kujdesshme nuk mund ta kishte béré
ndonjéheré ose éshté i till€ qé gjykimin e bén t& padrejté (shih vendimet nr. 59, daté 14.11.2023;
nr. 30, daté 29.5.2023, té Gjykatés Kushtetuese).

35. Né kéndvéshtrim t€ standardeve té mésipérme kushtetuese, Gjykata do t€ vlerésojé nése
kérkuesi ka marré pérgjigje pér pretendimin thelbésor té tij té parashtruar gjaté gjykimit pér
paligjshmériné e urdhrit t€ largimit nga detyra dhe rikthimin e tij n€ detyré, sipas parashikimeve
ligjore n€ Kodin e Punés.

36. Sikurse u parashtrua né rrethanat e ¢€shtjes, pas vénien né 1évizje t&€ Gjykatés sé Rrethit
Gjyqgésor Shkodér me kérkesépadi pér kundérshtimin akteve pér largimin nga detyra, duke
kérkuar rikthimin n€ punén e méparshme (shih paragrafin 5 té kétij vendimi), Gjykata e Rrethit
Gjyqésor Shkodér ka vendosur pranimin e padis€, anulimin e akteve, konstatimin e zgjidhjes
s€ menjéhershme té marrédhénieve t€ punés pa shkaqe té justifikuara, detyrimin e
punédhénéses pér t€ rikthyer né detyrén e méparshme kérkuesin. Sipas gjykatés sé shkallés sé&
paré, largimi i kérkuesit nga detyra &shté né kundérshtim me nenin 155 t&é Kodit t&€ Punés, pa
shkaqe t€ arsyeshme dhe duke iu referuar pikés 3 t&€ kétij neni q€ parashikohen se pér
punémarrésit né administratén publike, kur ka njé vendim té formés s€ preré pér kthimin né
vendimin e méparshém té punés, punédhénési €shté 1 detyruar té zbatojé kété vendim, kérkuesi,
si punonjés 1 administratés publike, duhet té rikthehet né puné (dispozité né fuqi né kohén e
ndérprerjes s¢ marrédhénieve t& punés sé¢ kérkuesit). Ndérsa Gjykata e Apelit Shkodér ka
vendosur prishjen e vendimit t& Gjykatés sé Rrethit Gjyqésor Shkodér dhe pushimin e gjykimit
té ¢cé€shtjes, pasi kérkuesi kishte paraqitur njé padi, duke pércaktuar si bazé ligjore nenin 324 t&
KPC-sé, dispozité g€ lidhet me mosmarréveshjet administrative dhe nuk kishte paraqitur
kérkes€ pér t€ ndryshuar bazén ligjore t€ kérkesépadisé. Kolegji Civil 1 Gjykatés s€ Lart€, me
vendimin nr. 00-2012-757 (121), daté 8.3.2012, ka vendosur prishjen e vendimit nr. 468, daté
30.10.2007, t€ Gjykatés s€ Apelit Shkodér dhe dérgimin e ¢é€shtjes pér rishqyrtim po né até
gjykaté, me tjetér trup gjykues. N€ rigjykim, Gjykata e Apelit Shkodér ka vendosur 1€nien né
fuqi t€ vendimit t& Gjykat€s s¢ Rrethit Gjyqésor Shkodér dhe ka pércaktuar démshpérblim pér
shkak t€ mosrespektimit t&€ procedurés s€ zgjidhjes sé kontratés s¢ punés. Gjykata e apelit ka
vendosur rrézimin e kérkimit pér kthimin né punén e méparshme (shih paragrafin 9 té kétij
vendimi).

37. Pas rekursit t€ ushtruar nga kérkuesi, ku kishte ngritur pretendime pér: i. cenimin e
parimit t& paanshméris€ gjaté gjykimit né gjykatén e apelit, t€ cilit, sikur u trajtua Gjykata e
Larté, i ka dhéné pérgjigje (shih paragrafin 28 té kétij vendimi); ii. ndérprerjen e marrédhénies
s€ punés né€ kundérshtim me nenin 153 t&€ Kodit t€ Punés dhe rikthimin né€ vendin e méparshém
té punés, si punonjés 1 administratés publike. Kolegji Administrativ 1 Gjykatés s¢ Larté, me
vendimin nr. 00-2020-60, daté 27.5.2020, ka vendosur mospranimin e tij, pasi nuk jané ngritur
shkaqe té bazuara n€ nenin 472 t€ KPC-s€ pérpara ndryshimeve t€ vitit 2017.

38. Pér shqyrtimin e themelit t€ pretendimit, né pérfundim té diskutimeve, vlerésimet e
gjyqtaréve u ndané né dy géndrime dhe Gjykata nuk arriti numrin e kérkuar t€ votave pér
vendimmarrje, sipas parashikimeve té nenit 133, pika 2, t&€ Kushtetutés dhe nenit 72, pika 2, té
Ligjit Organik té Gjykatés.

39. Sipas njérit qéndrim, duke pasur parasysh natyrén e vendimit t€ kundérshtuar t€ Gjykatés
s¢ Lart€, pérmes té€ cilit €shté vendosur mospranimi 1 rekursit n€é dhomén e késhillimit, né té
jané listuar shkaqet e parashtruara n€ rekurs dhe né pérfundim ka arsyetuar se rekursi nuk
pérmbante shkage nga ato té parashikuara nga neni 472 1 KPC-sg, g€ t€ bénin té cenueshme
vendimet e gjykatave t& faktit dhe se ato kishin mbéshtetur vendimmarrjen e tyre né
jurisprudencén e vendimeve unifikuese nr. 31/2003 dhe nr. 7/2011 t€ Gjykatés s€ Larté.
Gjykata e Larté ka arsyetuar se gjykatat e faktit i kané dhéné pérgjigje t€ argumentuar dhe
shteruese pretendimit pér rikthimin n€ vendin e méparshém t&€ punés, sipas nenit 155 t€ Kodit
té Punés. Pér rrjedhojé, vendimet e gjykatave té juridiksionit t€ zakonshém i1 p&rmbushin
elementet e vendosura nga jurisprudenca kushtetuese pér standardin e arsyetimit t€ vendimit



gjyqésor. Ato kané arsyetuar vendimet e tyre bazuar né provat e administruara né gjykim, té
shqyrtuara dhe té€ vlerésuara né térési dhe né harmoni me njéra-tjetrén. Gjykata e Larté i ka
dhéné pérgjigje té arsyetuar pretendimit t€ kérkuesit pér largimin nga detyra dhe pér kérkimin
e tij pér t’u rikthyer n€ vendin e mé€parshém té punés, dhe se interpretimi qé¢ 1 ka béré ligjit pér
zgjidhjen e mosmarréveshjes nuk rezulton té jeté arbitrar né kéndvéshtrimin kushtetues, pasi
kérkuesi ka marré pérgjigje té arsyetuar pér kérkimin e tij. Arsyetimi i kufizuar i vendimit té
Gjykatés sé Larté éshté né€ pérputhje me standardet e vendosura nga Gjykata pér kéto lloj
vendimesh, duke p&€rmbushur kriteret n€ drejtim t€ standardit t€ arsyetimit t€ vendimit
gjyqésor. Gjithashtu, gabimet materiale té konstatuara né paragrafét 13 dhe 24, ku €shtg cituar
si palé paditése shogéria INSIG sh.a., e cila nuk &shté palé n€ procesin gjyqésor konkret, jané
té tilla q€ nuk cenojné vendimmarrjen e Gjykatés s€ Larté. Pér té gjitha kéto arsye, pretendimi
1 kérkuesit pér cenimin e sé drejtés sé aksesit té lidhur me standardin e arsyetimit té vendimit
gjygésor éshté i pabazuar dhe kérkesa duhe;j té ishte rrézuar’.

40. Sipas géndrimit tjetér u vlerésua se pretendimi i kérkuesit pér cenimin e s€ drejtés sé
aksesit t¢ lidhur me standardin e arsyetimit té vendimit gjygésor éshté 1 bazuar ndaj kérkesa
duhej té ishte pranuar. Né jurisprudencén kushtetuese, nén dritén e s€ drejtés sé aksesit dhe té
standardit té arsyetimit t€ vendimit gjyqésor, éshté vlerésuar edhe c¢é€shtja e pranisé sé dy
vendimeve diametralisht t€ kundérta (shih vendimet nr. 86, daté 26.12.2017; nr. 73, daté
16.12.2016, té Gjykatés Kushtetuese). Kur gjykatat e faktit kan€ dhéné vendime diametralisht
té kundérta, merr réndési pércaktuese natyra kushtetuese e pretendimeve qé kérkuesi ka ngritur
né rekursin drejtuar Gjykatés s€ Larté. Lidhur me kété, Gjykata ka theksuar se detyrimi pér
garantimin e standardit t€ arsyetimit t€ vendimit gjyqésor nuk nénkupton se kérkohet pérgjigje
e detajuar pér ¢do pretendim té paléve ndérgjyqése, por ai varet nga natyra e vendimit né fjalé.
Kur né rekurs jan€ ngritur pretendime té natyrés kushtetuese, Gjykata e Lart€, bazuar n€ natyrén
e gjykimit kushtetues té kérkesave individuale, si dhe né parimin e subsidiaritetit qé udhéheq
raportet ndérmjet juridiksionit kushtetues dhe juridiksionit té gjykatave t€ zakonshme, duhet
té investohet né ekzaminimin e tyre dhe t€ mbajé€ njé qéndrim té shprehur lidhur me to (shih
vendimet nr. 19, daté 7.7.2022; nr. 11, daté 16.4.2018; nr. 45, daté 3.7.2017, t¢ Gjykatés
Kushtetuese).

41. N¢ lidhje me gabimet materiale té konstatuara né pérmbajtje t€ vendimit t€ Gjykatés sé
Larté, pavarésisht se jané té tilla qé nuk véné n€ dyshim vendimmarrjen, nisur nga rasti konkret,
duhet t€ theksohet se Gjykata e Larté duhet té jeté e kujdesshme né paraqitjen qofté edhe té
elementeve formale t€ vendimit, sikurse jan€ edhe emrat paléve né nj€ proces gjyqésor, pér té
evituar sa mé€ shumé dyshimet pér mosrespektimin e standardit té arsyetimit t€ vendimit
gjyqésor.

42. Ndérsa pér themelin e pretendimit, pavarésisht natyrés s¢ vendimit t€ kundérshtuar, té
marré né dhomén e késhillimit dhe respektimit t€ standardit kushtetues pér listimin e shkaqeve
té ngritura né€ rekurs, Gjykata e Lart€, si gjykaté ligji, nuk i ka dhéné pérgjigje kérkimit kryesor
té kérkuesit pér zbatimin e pikés 3, t&€ nenit 155 t€ Kodit t€ Punés, sipas té€ cilit pér punémarrésin
né administratén publike, kur ka njé vendim t€ formé&s s€ preré pér kthimin né vendin e
méparshém té punés, punédhénési €shté i detyruar ta zbatojé. Duke mbajtur né konsideraté
rrethanat e ¢éshtjes, ky kérkim thelb&sor €shté 1 lidhur me t€ drejtén kushtetuese pér puné, t&
garantuar n€ nenin 49 t€ Kushtetutés. Gjykata e Larté duhet t’i jepte pérgjigje kérkuesit nése
pozicioni i tij i punés pérfshihej n€ konceptin e administratés publike. Pér mé tepér, kur gjykatat
e faktit kané dhéné vendime diametralisht t&€ kundérta pér kérkimin pér rikthimin né€ puné. Pér
rrjedhojé, Gjykata e Lart€, duke mos analizuar ¢€shtjen né interpretim t&€ kétij parashikimi

ligjor, ka cenuar té drejtén e aksesit té lidhur me standardin e arsyetimit té vendimit gjygésor’.

! Votuan sipas kétij qéndrimi gjyqtarét Fiona Papajorgji, [lir Toska, Marjana Semini, Asim Vokshi.
2 Votuan sipas kétij qéndrimi gjyqtarét Marsida Xhaferllari, Sandér Beci, Genti Ibrahimi, Sonila Bejtja.



43. Pér shkak t€ géndrimeve t€ mésipérme, Gjykata konstatoi se nuk ishte ¢ mundur té
formohej numri 1 kérkuar prej 5 gjyqtarésh pér vendimmarrjen pér themelin e pretendimit pér
cenimin e sé drejtés sé aksesit té lidhur me standardin e arsyetimit té vendimit gjyqésor.

44. Pér sa mé lart, Gjykata véren se n€ kushtet kur nuk u formua shumica prej 5 gjyqtarésh,
né kuptim t€ nenit 73, pika 4, t€ Ligjit Organik t€ Gjykatés, kérkesa e kérkuesit konsiderohet
e rrézuar.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “i”, t& Kushtetutés, si dhe neneve 72 dhe 73, pika 4, t€ ligjit nr. 8577, dat€ 10.2.2000,
“Pér organizimin dhe funksionimin e Gjykaté€s Kushtetuese té¢ Republikés s¢ Shqipéris€”, té
ndryshuar,

VENDOSI:

1. Rrézimin e kérkesés.

Ky vendim &shté pérfundimtar dhe hyn né fuqi ditén e botimit né€ Fletoren Zyrtare.
Marré mé 10.3.2026.

Shpallur mé 21.4.2026.

Kryetare: Fiona Papajorgji
Anétaré: Sandér Beci, Marsida Xhaferllari, Marjana Semini, Genti Ibrahimi, Ilir Toska,
Sonila Bejtja, Asim Vokshi



